
di atas karoengnja di sangka THIO SIOK. SIAN SENG poenja tapi koetika datang liat baroe taoe Hauw Tjoe poenja. Dan LONG KHE HAUW maoe bajar poelang dan THIO SIOK. SIAN SENG bilang itoe boekan hamba poenja barang dari atas langit Alla taäla jang kasi precent pada angkauw (HAUW TJOE) hamba tiada berani terima Hauw Tjoe poenja barang.

Dari sebab apa LONG KHE HAUW ada tingal sama THIO SIOK SIANG SENG dengan soedjoet hati tiada soeka terima orang poenja boedi, dari itoe sering-sering kepoetoesan beras, tiada maoe pegi memidjim.



FATSAL 106.




Tjerita tempo keradjaHan Merk TJENG TIAUW waktoe Hongte KIAN LIONO KOEN ada satoe anak sekola bernama Tongkheng boh SENG ada pinter sekali sama soerat dengan terang hati, saijang sekali ada poet hauw sekali sama iboe Bapanja, dia liat iboe Bapanja sama djoega liat seprati orang di djalan tiada ada endain sekali sama orang toewa, apa orang toewanja kata, soeka melawaN ada telaloe koerang adjar

Dan itoe waktoe soeda dapat pangkat SIOE TJAN di taon Hongte KLAN LIONG KOEN it-ijoe nie dan ada masoek eksaman tempo soeratnja soeda masoek.

Dan jang djadi kepala prisedent (TJOE KO) TJO KONG SIOE, lantas pereksa dia poenja soerat, lantas maoe terima selagi maoe teken namanja, dapat dengar di atas ada orang aloes malekat berkata itoe anak Poet Hauw djangan di teken namanja djangan terima.

Dan Tjo KONG SIOE lantas boewang Tongkheng boh SENG poenja soerat dan keloowarin soerat tempel di loewar siapa-siapa poenja nama jang soeda dapat.

Dan TJO KONG SIOE pangil Tongkheng boh SENG datang bilangin kasi mengarti jang malekat kasi taoe.

Dan Tongkhong, boh SENG dapat denger begitoe amat

